
 

ᑐᓂᐅᔪᖅ ᓄᓇᕗᕐᒥ ᐅᒪᔪᓕᕆᔨᕐᔪᐊᑯᑦ 
ᐊᐅᓚᓯᔨᖏᑕ ᑲᑎᒪᔨᖏᓄᑦ  

 
ᐅᑯᓄᖓ 

ᑐᑭᓯᒋᐊᕈᑦ: X            ᐃᓱᒪᓕᐅᕈᑎᒃ:  
 
ᐱᔪᑕᐅᔪᖅ: ᐊᐅᓚᑕᐅᓂᕐᒧᑦ ᐸᕐᓇᓯᒪᐅᑎᒃ ᐊᑐᕐᑕᐅᔪᒃᓴᖅ ᓂᐸᐃᑐᒃᑕᖅᓄᑦ 
 
 

 
 
ᖃᐅᔨᔭᐅᓯᒪᔪᖅ: ᓂᐸᐃᑐᒃᑕᖅ ᐊᖏᓗᐊᖏᑐᑦ ᓇᓂᓕᒫᖅ ᓯᓚᕐᔪᐊᕐᒥᑐᑦ ᑭᓯᐊᓂ ᐱᑕᖃᖏᑐᖅ 
ᐊᔅᑐᕋᐃᓕᐊᒥᓗ ᓯᓚᔪᐊᓪᓗ ᐊᑖᓂ. ᓯᓚᔪᐊᑉ ᕿᑎᓗᐊᖓᑕ ᖁᓛᓂᓂᓴᕐᒥ, ᓂᐸᐃᑐᒃᑕᕐᑕᖃᐅᑐᖅ 
ᐅᓄᓛᖑᓗᑎᒃ ᐅᒃᐱᕈᔪᐃᑦ ᐃᓱᒪᒋᓗᒋᑦ ᐊᒪᓗ ᑕᒪᓂᑐᐃᓇᖅ ᐃᕙᓱᖑᓗᑎᒃ ᓂᒡᓚᓱᖕᓂᓴᐅᔪᓂ 
ᐅᖁᔪᐊᓗᖏᑐᕐᓂ. ᑕᐃᑯᐊ ᓂᐸᐃᑐᒃᑕᐃᑦ ᐊᒍᑐᕐᓯᒪᔪᓂ ᓄᓇᓕᔪᐊᓕᒫᓂ ᑲᓇᑕᒥ ᐱᑕᖃᐅᕐᑐᖅ, 
ᑭᓯᐊᓂ ᐱᑕᖃᓂᓴᐅᖃᑕᕐᑐᖅ ᓇᐸᑐᖃᐅᖏᓂᕐᒥ ᑲᓇᑕᐅᑉ ᓂᒋᖓᓂ ᐊᒪᓗ ᓯᒃᔭᕐᐸᓯᖏᓂ ᐃᓄᐃᑦ 
ᓄᓇᖏᓂ (ᑕᑯᓗᒍ ᐃᓚᒋᐊᕈᑦ 1ᒥ). ᓂᐸᐃᑐᒃᑕᐃᑦ ᖃᐅᔨᓴᕐᑕᐅᓚᐅᕐᑐᑦ ᑲᑎᒪᔨᕋᓛᖏᓄᑦ 
ᖃᓄᐃᓕᖓᓕᒪᖔᑕ ᖁᐊᕐᓴᕐᓇᑐᕐᒥᑐᑦ ᐅᒪᔪᓕᕆᔩᑦ ᑲᓇᑕᒥᐅᑯᓄᑦ ᑕᑯᐊ ᐱᑐᐃᓇᐅᖏᑐᕐᒥ 
ᐃᓱᒫᓗᓇᑐᕐᒧᕐᑕᐅᓚᐅᕐᓯᒪᔪᑦ ᐊᐃᕆᓕ 2008ᖑᑎᓗᒍ. ᑎᑎᕋᕐᑕᐅᓯᒪᓕᓚᐅᕐᓯᒪᔪᑦ ᐱᑐᐃᓇᐅᖏᑐᕐᒥ 
ᐃᓱᒫᓗᓇᑐᕐᒧᑕᐅᓗᑎᒃ ᐃᓚᒋᐊᕈᑦ 1ᒥ ᑲᓇᑕᓕᒪᕐᒧᖓᔪᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᕐᑐᓄᑦ 
ᐱᖁᔭᓄᑕᐅᓚᐅᓯᒪᔪᑦ 2012ᖑᑎᓗᒍ. 
 
ᓂᐸᐃᑐᒃᑕᐃᑦ ᑎᑎᕋᕐᑕᐅᓯᒪᖃᓯᐅᑎᓕᓚᐅᕐᓯᒪᔪᑦ ᐱᑐᐃᓇᐅᖏᑐᕐᒥᒃ ᐃᓱᒫᓗᓇᕐᑐᕐᒧᕐᑕᐅᓗᑎᒃ 
ᐱᔪᑕᐅᓗᓂ ᓂᐸᐃᑐᒃᑕᐃᑦ ᐅᓄᖏᓕᕙᓕᐊᖏᓇᓕᒫᑐᐃᓇᓚᐅᒪᑕ ᒪᕈᐃᑦ ᐊᕙᑎᓂᑦ, ᐃᓚᐅᓗᓂ 
23�ᐳᓴᒥ ᐃᓚᖓᓚᐅᕐᑐᑦ ᐊᕋᒍᔪᓂ ᖁᓕᓂᑦ. ᓱᓃᓚᖑᔪᑦ ᖁᒃᓴᓚᖕᓇᑐᑦ ᓂᐸᐃᑐᒃᑖᓄᑦ ᐃᓗᓕᖃᒥᔪᑦ 
ᐊᓯᐅᔨᓂᖏᓂᒃ ᓇᔪᕐᐸᒃᑕᖏᓂᒃ ᐊᒪᓗ ᐃᓂᖃᕐᕕᖏᑦ ᐱᐅᔪᓃᕐᐸᓕᓚᐅᕐᓯᒪᔪᑦ ᐅᑮᕕᖏᑦ, 

ᐃᓂᖃᕐᕕᖏᑦ ᓱᓕ ᐱᐅᔪᓃᕐᐸᓕᐊᓗᑎᒃ ᐊᒪᓗ ᐃᕙᕕᖏᑦ ᑲᓇᑕᐅᑉ ᓂᒋᕐᐸᓯᐊᓂ ᐊᒪᓗ 
ᐊᑐᕐᑕᐅᓂᖏᓄᑦ ᖁᐱᕈᓄᑦ ᑐᖁᓴᐅᑏᑦ ᖁᒃᓴᓚᖕᓇᕐᑎᓯᒥᔪᑦ. 
 
ᐊᐅᓚᓯᓂᕐᒧᑦ ᐸᕐᓇᐅᑦ: 
 
ᓂᕐᔪᑎᓄᑦ ᐃᓱᒫᓗᒋᔭᐅᓕᕐᑐᓄᑦ ᐱᖁᔭᐅᑉ ᐊᑖᓂ, ᐱᔭᕆᐊᖃᑎᓯᖏᑐᑦ ᐊᖑᓇᓱᒃᑕᐅᔭᕆ�ᐊ�− 
ᖃᓂᖏᓂᒃ ᐅᕙᓗᓃᑦ ᒪᓕᒐᓕᐅᓯᒪᖏᑐᑦ ᐃᓂᖃᕐᕕᖏᓂᒃ ᓇᓗᓇᐃᕐᑕᐅᓯᒪᓗᑎᒃ 
ᐱᑐᐃᓇᐅᖏᑐᕐᒥᒃ ᐃᓱᒫᓗᓇᕐᑐᑦ. ᐱᔭᕆᐊᖃᑎᓯᔪᑦ ᓴᕿᑕᐅᔭᕆᐊᖃᑐᖃᕐᑐᖅ ᐊᐅᓚᓯᓂᕐᒧᑦ 
ᐸᕐᓇᐅᑎᒥᒃ ᐊᕋᒍᐃᑦ ᐱᖓᓱᑦ ᐃᓗᐊᓂ ᐅᒪᔪᐃᑦ ᑎᑎᕋᑕᐅᓯᒪᖃᑕᐅᓕᕐᐸᑕ. 
 
ᐊᕿᕐᑕᐅᓯᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᐅᔪᒪᔫᑉ ᑐᕋᒐᖓ ᐃᒥᓂᒃ ᐅᓄᕐᓯᕙ ᓕᐊᔪᓇᖁᓗᒋᑦ 
ᓂᐸᐃᑐᒃᑕᐃᑦ ᐃᕙᕕᒋᖃᑕᕐᑕᖏᓂ ᐅᑮᕕᒋᖃᑕᕐᑕᖏᓂᓗ ᑲᓇᑕᒥ. ᐊᔪᕐᓇᑐᐃᓇᕆᐊᓕᒃ ᓂᐸᐃᑐᒃᑕᐃᑦ 
ᑕᐃᓱᒪᓂᑲᓂᖅ ᐅᓄᕐᓂᕆᓚᐅᕐᑕᖏᓄᑦ ᐅᑎᕋᔭᕐᑐᔮᖏᑐᑦ ᐱᔪᑎᒋᓗᒍ ᓱᓂᕐᑕᐅᔪᓛᓗᓂᖓᓄᑦ ᐊᒪᓗ 
ᑕᐃᒪᐃᑐᖏᓇᕐᓂᐊᓕᖢᓂ ᐊᒪᓗ ᐊᓯᔨᕐᐸᓕᐊᓇᓂ ᒥᑭᒃᓕᕙᓕᐊᖕᒪᑦ ᓇᐸᕐᑐᖃᖏᑐᕐᒥ 
ᓂᒋᕐᐸᓯᐊᓂᑐᕐᒧᑦ ᓇᔪᕐᐸᒃᑕᖏᑦ ᑕᐃᒪᐃᑐᓂᖏᓄᑦ ᐊᕋᒍᒐᓴᖕᓂᒃ. ᐱᔭᕆᐊᖃᑐᖅ 
ᓇᔪᖃᑕᕐᓂᐊᕐᑕᖓᓂᒃ ᐊᑐᐃᓇᐅᔪᖃᕆᐊᖃᕋᓗᐊᒪᑦ ᐅᐸᒃᓯᒪᖃᑕᕐᑕᖏᓂ ᓂᐸᐃᑐᒃᑕᐃᑦ ᑲᓇᑕᒥ, 
ᐃᓚᐅᓗᓂ ᐅᑎᕐᑎᑕᐅᓗᑎᒃ ᓄᓇᐃᑦ ᐊᖏᓈᕐᓯᒪᔪᕐᒥᒃ ᓇᔪᕐᐸᒃᑕᖏᓂ ᐃᓄᖕᓄᑦ ᐅᐸᒃᑕᐅᓯᒪᖃᑕᕐᑐᐃᑦ 
ᓄᓇᓂ, ᐊᐅᓚᑕᐅᖁᓗᒋᑦ ᐊᒪᓗ ᐅᑎᕐᑎᑕᐅᖁᓗᒋᑦ ᓂᐸᐃᑐᒃᑕᐃᑦ. 
 
ᐅᓄᕐᑐᐃᑦ ᐸᕐᓇᐅᑏᑦ ᓄᖑᑕᐃᓕᑎᓯᓃᓗ  ᑲᔪᓯᑎᑕᐅᓇᓱᒃᑐᑦ ᐱᔭᐅᔭᕆᐊᖃᓂᖏᑦ ᑲᔪᓯᔪᓇᖁᓗᒋᑦ 
ᐅᒪᖓᑦ ᐊᐅᓚᓯᓂᕐᒧᑦ ᑐᕋᒐᐃᑦ ᐅᑯᐊᖑᔪᑦ: ᓄᖑᑕᐅᑕᐃᓕᖁᓗᒋᑦ ᐊᒪᓗ ᐊᐅᓚᑕᐅᖁᓗᒋᑦ 
ᓂᐸᐃᑐᒃᑕᐃᑦ ᓈᒪᒃᑐᓗ ᓇᔪᕐᐸᒃᑕᖏᑦ, ᓇᐃᓴᕐᑕᐅᓗᑎᒃ, ᐅᐊᓯᔭᐅᓗᑎᒃ ᐊᒪᓗ ᑭᒡᓕᓯᓂᐊᕐᑕᐅᓗᑎᒃ 
ᓂᐸᐃᑐᒃᑕᐃᑦ ᐊᒪᓗ ᓇᔪᕐᐸᒃᑕᖏᑦ ᐃᕙᕕᒋᖃᑕᕐᑕᖏᓂ ᐅᑮᕕᒋᖃᑕᕐᑕᖏᓂᓪᓗ, ᐊᒪᓗ, 
ᖃᐅᔨᔭᐅᕚᓕᕐᓗᑎᒃ ᐅᔨᕆᓕᕐᑕᐅᕚᓕᕐᓗᑎᒃ ᐊᒪᓗ ᐱᓕᕆᖃᑎᒋᓗᒋᑦ ᑕᒪᑯᓂᖓ 
ᑭᓇᐅᔭᖃᕐᑎᓯᔨᐅᖃᑕᕐᑐᑦ. 
 
ᐱᓕᕆᐊᒃᓴᓂ ᐊᕿᒃᓱᕐᑕᐅᓯᒪᔪᕐᑕᖃᖏᑐᖅ ᐊᐅᓚᓯᓂᕐᒧᑦ ᐸᕐᓇᐅᑎᒥ ᑲᔪᓯᑎᑕᐅᒐᔭᕐᑐᓂᒃ ᓄᓇᕘᕐᒥ. 
 

ᓄᓇᓕᒥᐅᓂᑦ ᑐᑭᓯᓇᓱᖕᓂᖅ: 
 

ᐊᕙᑎᓕᕆᔨᕐᔪᐊᑯᑦ ᑲᓇᑕᒥ ᐊᕿᓯᒪᔭᖓᑦ ᑲᔪᓯᑎᓱᒪᓗᒍ ᑐᑭᓯᓇᓱᖕᓂᖅ ᑲᔪᓯᑎᑕᐅᔪᒪᔪᖅ 
ᐊᐅᓚᓯᓂᕐᒧᑦ ᐸᕐᓇᐅᑎᒥᒃ ᓂᐸᐃᑐᒃᑕᓄᑦ ᐱᔪᑕᐅᓗᑎᒃ ᑐᓴᕈᑎᓂᒃ ᑐᔪᐃᖁᔨᓗᑎᒃ, 
ᓯᑎᐱᕆᐅᓂᐊᕐᑐᕐᒥ, ᖁᓕᓄᑦ ᓄᓇᓕᓄᑦ ᑕᐃᒪᐃᑐᓂᒃ ᑎᖕᒥᐊᖃᓲᓄᑦ. ᑕᓇ ᑐᓴᕈᑎᒃ 
ᐊᑐᐃᓇᕈᕐᑎᓯᓂᐊᕐᑐᖅ ᑐᓴᕈᑎᓂᒃ ᐱᔪᑎᓕᓂᒃ ᑲᔪᓯᑎᑕᐅᔪᒪᔪᓂᒃ ᐊᐅᓚᓯᓂᕐᒧᑦ ᐸᕐᓇᐅᑎᓂᒃ ᐊᒪᓗ 
ᓄᓇᓕᒥᐅᑦ ᐱᕕᖃᕐᑎᓗᒋᑦ  
ᑐᓂᐅᖃᐃᔪᓇᖁᓗᒋᑦ ᑐᑭᓯᔪᑎᒃᓴᓂᒃ/ᐊᐱᕐᓱᕐᓗᑎᒃ ᐊᐱᖁᑎᓂᒃ ᐊᒪᓗ ᐃᓱᒪᓕᐅᕐᓗᑎᒃ 
ᓴᖓᓚᑖᕐᓗᒋᑦ ᑲᑎᖓᔭᕆᐊᖃᒪᖔᑕ. ᑐᑭᓯᓇᕐᑎᓯᔪᑏᑦ ᐃᓗᓕᖃᓂᐊᕐᑐᑦ ᐅᑯᓂᖓ: 
 

- ᑎᑎᕋᕕᐅᓗᑎᒃ ᐅᒪᔪᕐᓂᐊᕐᑎᖏᑦ (ᖃᓗᓈᕐᑎᑐᑦ ᐃᓄᒃᑎᑐᓗ) 
- ᐅᖃᐅᓯᕐᑎᒍ ᑐᑭᓯᓇᕐᑐᑯᑦ ᓇᐃᒃᓕᒋᐊᕐᓯᒪᓗᓂ ᐊᑐᓕᕐᑎᑕᐅᔪᒪᔪᖅ 

ᐊᐅᓚᓯᓂᕐᒧᑦ ᐸᕐᓇᐅᑎᒃ (ᖃᓗᓈᕐᑎᑐᑦ ᐃᓄᒃᑎᑐᓗ) 
- ᐊᔨᖓᓂᒃ ᐱᔭᕆᕐᓯᒪᔪᖅ ᐊᑐᓕᕐᑎᑕᐅᔪᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᒃ 

(ᖃᓗᓈᕐᑎᑐᖓᑐᐃᓇᑐᖅ) 

- ᐅᓂᑳᓕᐊᖑᓯᒪᔪᖅ ᖃᕆᑕᐅᔭᑯᑦ ᐊᑭᓇᒃᑯᑦ ᕿᒥᕈᑎᒃ ᐅᓂᑳᖅ ᓇᐃᓈᕐᓯᒪᔪᖅ 
ᐊᑐᓕᕐᑎᑕᐅᔪᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᒃ (ᖃᓗᓈᕐᑎᑐᑦ ᐃᓄᒃᑎᑐᓗ) 

- ᐊᐱᖁᑏᑦ/ᑭᒍᓯᖏᓪᓗ ᐅᒪᔪᕐᓂᐊᕐᑎᓄᑦ ᓇᓗᓇᕐᐃᓯᓯᒪᓗᑎᒃ 
ᐃᑲᔪᕐᑐᐃᒪᖔᑕ/ᐃᑲᔪᕐᑐᐃᖏᒪᖔᑕᓗᓃᑦ/ᑕᐱᓱᐃᖏᒪᖔᑕ 
ᓇᓕᐊᓂᑐᐃᓇᖅ ᐊᐅᓚᓯᓂᕐᒧᑦ ᐸᕐᓇᐅᑎᒥᒃ (ᖃᓗᓈᕐᑎᑐᑦ ᐃᓄᒃᑎᑐᓗ) 

ᓄᓇᓕᐅᔪᑦ ᑐᑭᓯᓇᓱᒃᕕᒋᔪᒪᔭᕗᑦ ᐅᑯᐊᖑᔪᑦ: ᐊᕐᕕᐊᑦ, ᖃᒪᓂᑐᐊᖅ, ᕿᖓᐅᓐ, ᐃᖃᓗᒃᑐᑎᐊᖅ, 
ᐃᒡᓗᓕᒑᕐᔪᒃ, ᖁᕐᓗᕐᑑᖅ, ᑲᖏᕐᖠᓂᖅ, ᓴᓂᑭᓗᐊᖅ, ᐅᒥᖕᒪᒃᑑᖅ ᐊᒪᓗ ᑎᑭᕋᕐᔪᐊᖅ. 
ᐊᐱᓱᖃᑕᕐᓂᐊᕐᑐᒍᑦ ᑭᐅᔭᐅᑲᑕᒍᒪᓗᑕ ᐅᑐᐱᕆ 30, 2014ᖑᕋᓱᓂᖓᓂ ᐅᖃᐅᓯᕆᔪᓇᓛᕋᑎᒍᑦ 
ᖃᐅᔨᔭᕗᑦ ᓄᓇᕗᕐᒥ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦᓄᕐᑕᐅᓛᕐᒪᑕ ᑕᖀᑦ ᐱᖓᓱᑦ ᓈᑕᒫᑦ 
ᑲᑎᖓᓂᕆᖃᑕᕐᑕᖓᓄᑦ ᑎᓯᐱᕆᒥ ᕿᓄᕕᒋᓛᕋᑎᒍᑦ ᑭᖑᓕᕐᐸᖓᑕ ᐃᓱᒪᓕᐅᕈᑎᖓᓂᒃ. 

ᐃᓚᒋᐊᕈᑦ 1.  ᐅᓇ ᐃᓚᒋᐊᕈᑦ 1�ᐱᔭᐅᓯᒪᔪᖅ ᐊᑕᕐᓇᕐᑐᕐᒥᑐᓕᕆᔨᑯᑦ ᖃᐅᔨᓴᕐᓂᖏᓂᑦ ᐊᒪᓗ 
ᖃᓄᐃᓕᖓᓕᓂᖏᓂᑦ ᓇᐃᓕᒋᐊᕐᓯᒪᔪᓂᑦ ᐅᓂᑳᓂᑦ ᐱᔪᑎᓖᑦ ᓂᐸᐃᑐᒃᑕᓂᒃ. ᐅᖃᕐᓯᒪᔪᖅ ᓇᓂ 
ᐃᕙᕕᖃᐅᒪᖔᑕ, ᐅᑮᕕᖏᓂ ᐊᒪᓗ ᐊᕋᒍᓕᒫᖅ ᐃᓗᐊᓂ ᓇᓂᖃᑕᕐᓂᖏᓂᒃ ᓂᐸᐃᑐᒃᑕᐃᑦ. 
 
ᑎᑎᕋᑕᐅᔪᖅ ᐅᒧᖓ:                                    
 
ᓖᓴ ᐱᐊᕆ 
ᑲᓇᑕᒥ ᐅᒪᔪᓕᕆᔨᕐᔪᐊᑯᑦ, ᐃᖃᓗᓂ                                     ᐊᒐᓯ 1, 2014 


